
 Scoil Oilibhéir Pluincéid Naofa,  

Rann na Feirsde,  

7ú/1/2021  

A Thuismitheoirí Dhíl, 

Bliain úr mhaith daoibh uilig. Is oth liom a chur ini úl daoibh go bhfuil an scoil ag druideadh 

de bharr treoracha an rialtais arís. Cé go raibh gach iarracht déanta ag an scoil chun na páistí 

agus an fhoireann teagaisc a choinneáil slán sábháilte, tá na huimhreacha Covid ag dul i méid 

agus ní mór dúinn claoí leis an gcomhairle atá faighte againn ón Roinn Oideachais agus ón 

F.S.S. 

Mar thoradh ar sin, beidh na múínteoirí ag cur na foghlama ar líne, ag baint úsáid as an ardán 

digiteach ‘Seesaw’ ag toiseacht ar an Luan seo chugainn , an 11ú/1/2021. Tá proifíl ag gach 

páiste sa scoil agus cuireadh na cóid ‘na bhaile leis na páistí, chomh maith leis na leabhair 

scoile, roimh laetha saoire na Nollag.  

Is féidir teagmháil a dhéanamh leis na múinteoirí fríd na ríomhphoist i-cloud ranga thíos; 

Naíonáin Bheaga/Móra…Máistreás Caitríona ……      naionain@icloud.com 

Rang 1+2                          Máistir Ó Gallachóir……… rang1agus2@icloud.com 

Rang3+4                           Máistreás Breda…………… rang3agus4@icloud.com 

Rang a 5                            Máistreás Evelyn…………   rang5agus6@icloud.com                  

Rang a 6                            Máistir Pól………………… rang5agus6@icloud.com 

Beidh Máistreáis Mary Anne, Kate agus Ríonach i dteagmháil leo siúd atá faoina gcúraim 

chomh maith le tacú lena gcuid foghlaim 

Arís, níl sé oiriúnach a bheith ag obair ar ardan digiteach ach is é seo an modh is sábháilte 

faoi láthair. Má tá deacracht ag duine ar bith le Seesaw, bígí i dteagmháil le bhur dtoil. 

Tuigeann na múínteoirí go maith nach bhfuil leathan bhanda maith ag gach aon duine, go 

mbíonn brú ama i gceist le tuismitheoirí ag obair sa bhaile agus daoine éagsúla ag braith ar 

fhearas teicneolaíochta. Thig linn teacht ar réiteach na faidhbe. Beidh na múinteoirí ranga ag 

cur ríomhphoist chugaibh chun an obair a mhíniú amárach pé scéal é 

Tá muid faoi chomaoin agaibh as bhur gcomhoibriú arís leis an obair scoile arís. Is rud nua é 

an formáid seo do na múínteoirí chomh maith agus tá mé cinnte go mbeidh fadhbanna tosaigh 

ann.  

Eolas ar bith a thagann chugainn ón Roinn, beidh sé curtha suas ar shuíomh na scoile arís 

faoin tab ‘Eolas do Thuismitheoirí’ Tá súil agam go dtiocfaidh deireadh leis an víreas seo go 

luath agus go bhfanfaidh sibh slán sábháilte.  

Le buíochas,  

Máistir Pól. 

 


